
題《出射圖》

作者：戴良　元末明初

本作品收錄於《列朝詩集/甲前05》

玉門關南百草腓，玉門關北斗兵稀。

邊頭無事馬秋肥，將軍出射沙塵彌。

一胡據鞍執大旗，翩然前導疾若飛。

一胡引弰如附枝，一胡放箭箭不知。

後有兩胡蹙騎追，側身拔鏃恐鏃遺。

玉門關城迥且巍，一時士馬何神奇。

我來塞外按邊陲，曾揮此馬看君騎。

為君取酒盡千卮，醉裏爭誇戰勝歸。

到今已是十年期，畫家所寫是耶非，卻憶當初親見時。

此作品在全世界都属于公有领域，因为作者逝世已经超过100年，且作品于1931年1月1日

之前出版。

